
PROPISI VEZANI ZA TRAŽENJE NAUKE
 

Izučavanje nauke dužnost je svakog muslimana i muslimanke, a meleki i druga 
stvorenja traže oprost od Allaha, dž.š., za onoga koji traži nauku, jer traženje nauke ima 
veliku vrijednosti. 

Kako ću postupiti prije polaska na ders (čas)? 
- Obući ću čistu odjeću, a prije toga ću očistiti svoje tijelo, počešljati kosu, odsjeći nokte 

i sa sobom uzeti ono što će mi biti potrebno na času.
 
- Uradit ću domaću zadaću i naučiti ono što mi je zadano.
 
- Sa sobom ću ponijeti knjige, sveske, olovke i provjerit je li sve u tašni.
 
- Poranit ću s polaskom u školu i mekteb, kako ne bih kasnio.
 

Kako ću se ponašati na dersu (času)? 
- Pomno ću pratiti mualimovo izlaganje i izvršavat ću ono što od mene traži.
 
- Neću se igrati sa drugovima tokom nastave.
 
- Poštovat ću mualima i neću dizati svoj glas.
 
- Ako nešto nisam razumio, pitat ću o tome mualima, i to na lijep način.
 


